
Hunanladdiad Tybiedig/Ymgais Arwyddocaol (neu Farwolaeth Sydyn Person 18-25 oed) wedi’i nodi  




O fewn oriau gwaith       Pwynt Mynediad Cyffredin/Un Pwynt Cyswllt 
Abertawe – Tîm Diogelu Oedolion  
Rhif ffôn: 01792 636519
E-bost: 
adultsafeguardingteam@swansea.gov.uk

Castell-nedd Port Talbot - Un Pwynt Cyswllt
Rhif ffôn: 01639 686802
E-bost: 
spoc@npt.gov.uk
Gwybodaeth a gyflwynwyd i’r tîm diogelu Oedolion/Un Pwynt Cyswllt neu EDT drwy Ffurflen Adrodd Integredig (Oedolion mewn Perygl) neu Hysbysiad Diogelu’r Cyhoedd
Tu allan i oriau gwaith – Tîm Dyletswydd Argyfwng 
Abertawe:
Rhif ffôn: 01792 775501

Castell-nedd Port Talbot:         Rhif ffôn: 01639 895455




Prif Swyddog Diogelu’r Awdurdod Lleol i’w hysbysu 




Yr Awdurdod Lleol yn cytuno â’r Heddlu, BCU Abertawe Castell-nedd Port Talbot i drefnu Cyfarfod Ymateb Cyflym o fewn 48 awr

EDT y tu allan i oriau i roi gwybod i’r Prif Swyddog ar Ddyletswydd yn ôl yr angen a chytuno ar unrhyw gamau ychwanegol i’w cymryd gan yr EDT


Timau Diogelu i roi gwybod i Benaethiaid/Arweinwyr sefydliadau perthnasol i baratoi ar gyfer cyfarfod Ymateb Cyflym gan gynnwys: Yr Heddlu, Iechyd, CMHT, Addysg (os yw’n briodol), Cyflogwr (os yw’n briodol) ac unrhyw asiantaethau trydydd sector priodol eraill.
 Manylion y cyfarfod i'w cadarnhau



EDT i greu cofnod cyswllt a rhoi gwybod i’r Tîm Diogelu Oedolion/Un Pwynt Cyswllt




Pob asiantaeth sy’n gysylltiedig i nodi rhwydweithiau a grŵp cymheiriaid y mae’r digwyddiad yn debygol o effeithio arnynt ac unrhyw bryderon ynghylch yr effaith ar y gymuned, er mwyn paratoi ar gyfer Cyfarfod Ymateb Cyflym.




Cyfarfod Ymateb Cyflym i’w drefnu a chytuno ar gamau gweithredu yn ôl yr angen.





Canllawiau/Cylch gorchwyl ar gyfer trefnu Cyfarfod Grŵp Ymateb Cyflym - hunanladdiad tybiedig, ymgais arwyddocaol (neu farwolaeth sydyn person 18 – 25 oed) 
1. Pan dderbynnir hysbysiad (gan yr Awdurdod Lleol) am yr hunanladdiad tybiedig neu ymgais arwyddocaol gan Oedolyn i gyflawni hunanladdiad, diffinnir yr olaf fel:

‘Unrhyw ddigwyddiad lle byddai’r person wedi marw oni bai am ymyrraeth eraill; neu lle credir yn rhesymol bod y person yn bwriadu marw o ganlyniad i hunanladdiad tybiedig’, 
neu farwolaeth sydyn person 18 - 25 oed.  Rhaid rhoi gwybod i’r Awdurdod Lleol am y wybodaeth a’i dwyn i sylw’r Prif Swyddog Diogelu Oedolion neu ei Ddirprwy. Os yw y tu allan i oriau, rhaid ei rhannu â’r Prif Swyddog sy’n gyfrifol [EDT] 

2. Cyn gynted â phosibl (o fewn 48 awr) bydd yr Un Pwynt Cyswllt neu’r Tîm Diogelu Oedolion yn cynnal Trafodaeth Strategaeth gyda’r PPU ac unrhyw bartneriaid perthnasol eraill, er mwyn cytuno ar baramedrau ar gyfer y Cyfarfod (SRRG).

3. Bydd y Tîm Diogelu Oedolion/Un Pwynt Cyswllt yn casglu cymaint o wybodaeth â phosibl mewn perthynas â’r Oedolyn, gan gynnwys manylion unrhyw blant, brodyr a chwiorydd, grwpiau cymheiriaid a Gwasanaethau cysylltiedig, er mwyn helpu i sefydlu eu rhwydweithiau agos a pha asiantaeth ddylai fod yn bresennol yn y cyfarfod.

4. Bydd y Tîm Diogelu Oedolion/Un Pwynt Cyswllt yn rhoi gwybod i’r asiantaethau perthnasol am yr hunanladdiad tybiedig neu ymgais arwyddocaol neu farwolaeth sydyn person dan 25 oed, a bydd disgwyl i bob un nodi’r rheini y gallai’r hunanladdiad tybiedig fod wedi effeithio arnynt, gan gynnwys teulu, ffrindiau, cariad, cydweithwyr yn y gwaith, aelodau o glybiau/timau a staff.

5. Mae presenoldeb yn yr SRRG yn orfodol. Os nad yw’r gweithiwr proffesiynol arweiniol o asiantaeth berthnasol yn gallu bod yn bresennol, rhaid iddynt sicrhau eu bod yn anfon person enwebedig sydd â chyfrifoldebau gwneud penderfyniadau dirprwyedig i fod yn bresennol yn eu habsenoldeb. 

6. Ni ddylai’r asiantaethau sy’n mynychu fod yn ormodol a dylid eu cyfyngu i’r rhai sy’n darparu gwybodaeth ac sy’n gallu cytuno ar gamau gweithredu ar ran eu hasiantaeth. Ceir rhestr o asiantaethau a’u Un Pwynt Cyswllt yn Atodiad 1.

7. Mae’n ofynnol i bob asiantaeth nodi unrhyw unigolion eraill y mae angen eu gwahodd, yn dibynnu ar yr achos 

8. Bydd angen delio’n sensitif ag unrhyw gyfarfodydd briffio'r cyfryngau cyn yr SRRG a rhoi gwybod i’r Swyddog y Wasg perthnasol yn yr asiantaeth dan sylw.

9. Bydd yr SRRG yn cael ei gadeirio gan y TÎM DIOGELU OEDOLION/UN PWYNT CYSWLLT yn unol â’u hymateb sefydliadol o ddydd i ddydd i AAR. Ar ddechrau’r cyfarfod, bydd y cadeirydd yn amlinellu pwrpas y cyfarfod ac yn darllen datganiad cyfrinachedd. Mae Atodiad 2 yn cynnwys agenda a datganiad cyfrinachedd a argymhellir. 

10. Bydd yr Uwch Swyddog Ymchwilio (SIO) yn darparu gwybodaeth sy’n ymwneud â’r hunanladdiad tybiedig neu ymgais arwyddocaol (neu farwolaeth sydyn person 18 – 25). Cedwir hyn yn fyr gan mai pwrpas y cyfarfod yw trafod y rhwydweithiau hynny sydd angen cymorth/diogelu ychwanegol yn dilyn yr hunanladdiad tybiedig neu ymgais arwyddocaol (neu farwolaeth sydyn person 18 – 25) ac i atal lledaeniad.

11. Bydd pob asiantaeth yn rhannu gwybodaeth berthnasol sy’n ymwneud â’r gwrthrych, eu teulu, eu ffrindiau ac eraill a allai fod angen cymorth yn dilyn yr hunanladdiad tybiedig neu ymgais arwyddocaol (neu farwolaeth sydyn person 18 – 25). Nod rhannu gwybodaeth o’r fath yw sicrhau bod rhwydweithiau agos mewn perygl yn dilyn hunanladdiad tybiedig neu ymgais dybiedig i gyflawni hunanladdiad (neu farwolaeth sydyn person 18 – 25) yn cael y cymorth angenrheidiol. Mae Protocol Rhannu Gwybodaeth a GDPR y DU ar gael yn Atodiad 3.

12. Dylid nodi lefel y risg ar gyfer pob unigolyn a drafodir a dylid pennu a chytuno ar y gefnogaeth sydd ei hangen ar gyfer y rhai a nodwyd, gan gynnwys pa asiantaeth fydd yn bwrw ymlaen â’r gefnogaeth a chytuno ar amserlenni.

13. Mae angen i ofal am unigolion sydd eisoes yn destun Cynlluniau Gofal a Chymorth, Cynlluniau Amddiffyn Plant, Cynlluniau Amddiffyn Oedolion neu o fewn y System Derbyn Gofal, gael ei roi'n ffurfiol i’w gweithiwr allweddol i sicrhau bod anghenion unigolion yn cael eu diwallu.

14. Byddir yn cytuno ynghylch pa wybodaeth y gellir ei rhannu mewn sesiynau briffio gyda staff, pobl ifanc, oedolion a’r teulu ehangach a’r gymuned. 

15. Dylai pob asiantaeth ystyried sut y gallant gyfrannu cymorth a chefnogaeth i ddiwallu’r anghenion a nodwyd, naill ai eu hunain neu drwy alluogi asiantaethau eraill i wneud hynny, a dylent hefyd ystyried a oes ganddynt ddigon o adnoddau i gefnogi’r broses SRRG.

16. Os bu gwrthrych yr hunanladdiad tybiedig neu ymgais arwyddocaol (neu farwolaeth sydyn person 18-25) yn mynychu Ysgol, Coleg neu Brifysgol, bydd y Tîm Diogelu Oedolion/Un Pwynt Cyswllt yn hysbysu’r Ysgol, y Coleg a Swyddog Diogelu’r Brifysgol ar unwaith. Y tu allan i oriau ysgol, coleg a Phrifysgol, bydd Pennaeth yr Ysgol, y Coleg neu’r Brifysgol berthnasol yn cael ei hysbysu. 

17. Os oedd gwrthrych yr hunanladdiad tybiedig neu ymgais arwyddocaol (neu farwolaeth sydyn person 18 – 25) yn cael ei gyflogi, bydd yr SRRG fel grŵp yn ystyried rhoi gwybod i’r cyflogwr perthnasol, ond dim ond os yw’n gwbl angenrheidiol i gefnogi cydweithwyr eraill y gallai’r hunanladdiad tybiedig fod wedi effeithio arnynt. 

18. Dylid ystyried lleoliad yr hunanladdiad tybiedig ar y dechrau ac, os yw’n briodol, dylid cytuno ar 

dynhau diogelwch y targed a chynlluniau diogelwch yn ystod y cyfarfod SRRG. 

19. Rhaid i bob asiantaeth nodi unrhyw risgiau uniongyrchol yn eu hamgylchedd eu hunain a chynnal eu hasesiad risg eu hunain i liniaru unrhyw risg, yn unol â’u Polisïau a’u Gweithdrefnau eu hunain. 

20. Ar ddiwedd y cyfarfod, cytunir ar ddyddiad ac amser ar gyfer y cyfarfod nesaf yn ôl yr angen. Dylid ymgymryd â’r holl gamau gweithredu a bennwyd fel y cytunwyd arnynt yn ystod y cyfarfod a gellir cynnal cyfarfodydd adolygu hyd nes y bydd y cadeirydd yn fodlon bod yr holl gamau gweithredu wedi’u cwblhau. Bydd y cadeirydd yn rhannu unrhyw gamau gweithredu a nodir ar gyfer asiantaeth nad yw’n cael ei chynrychioli â’r asiantaeth berthnasol. Dylid rhoi gwybod i’r cadeirydd unwaith y bydd cam gweithredu wedi’i gwblhau. 

21. Bydd pob asiantaeth yn gyfrifol am adolygu eu hymateb eu hunain cyn yr hunanladdiad tybiedig neu ymgais arwyddocaol (neu farwolaeth sydyn person 18 – 25) ac os canfyddir gwersi, dylid uwchgyfeirio drwy eu Polisïau a’u Gweithdrefnau eu hunain. Nid diben y cyfarfod SRRG fydd adolygu’r digwyddiadau a arweiniodd at yr hunanladdiad tybiedig neu ymgais arwyddocaol (neu farwolaeth sydyn person 18 – 25) ond os deuir o hyd i unrhyw wersi, rhaid i’r asiantaeth berthnasol roi sylw iddynt ar unwaith a rhoi ystyriaeth i Adolygiad Ymarfer Oedolion neu atgyfeiriad Fforwm Proffesiynol Amlasiantaethol (MAPF). 

22. Bydd Uned Fusnes yr Awdurdod Lleol perthnasol yn darparu cymorth gweinyddol ar gyfer y cyfarfod SRRG. Byddant yn gyfrifol am gofnodi’r cyfarfodydd gan ddefnyddio’r templed perthnasol a ddarperir yn Atodiad 4. Bydd Uned Fusnes yr Awdurdod Lleol perthnasol yn storio’r cofnodion a dim ond ar ôl gofyn am ganiatâd yr asiantaeth a ddatgelodd y wybodaeth y caiff y cynnwys ei ddatgelu. 

23. Gellir cynnal y cyfarfod hwn yn gyfreithlon oherwydd bod datgelu gwybodaeth yn angenrheidiol i amddiffyn bywyd rhywun. Atodiad 3 

Atodiad 1 – Asiantaethau Perthnasol
	Asiantaeth
	Cynrychiolydd/Un Pwynt Cyswllt 


	Pennaeth Diogelu – BCU y Gorllewin
	DCI/DI ar gyfer Diogelu yn BCU y Gorllewin

Os yw’n berthnasol, ystyriwch wahodd:
· Grŵp Cyswllt yr Heddlu ar gyfer yr Ysgol, Coleg neu Brifysgol 
· SIO 
· Swyddog Diogelwch Cymunedol 


	Pennaeth Diogelu - Gwasanaethau Oedolion (Abertawe/Castell-nedd Port Talbot)  
	Prif Swyddog Diogelu Oedolion/Dirprwy
 
Os yw’r achos yn un agored, ystyriwch wahodd:
· Gweithiwr Cymdeithasol Perthnasol, sy’n ymwneud yn uniongyrchol â'r Oedolyn/Plentyn
· Rheolwr TÎM DIOGELU OEDOLION, SPOC neu IAA


	Pennaeth Nyrsio – Diogelu – Bwrdd Iechyd Prifysgol Bae Abertawe
	Pennaeth Diogelu Nyrsio/Dirprwy. 

Unrhyw Staff Iechyd eraill a nodwyd yn ôl yr angen (fel y nodwyd gan yr Arweinydd Diogelu yn y Bwrdd Iechyd). 


	Tîm Diwedd Oes – Gofal ar ôl Marwolaeth Bwrdd Iechyd Prifysgol Bae Abertawe
	Pennaeth y Gwasanaeth/Dirprwy

	Prif Swyddog Tîm Iechyd Meddwl Cymunedol – Abertawe a Chastell-nedd Port Talbot

	Pennaeth CMHT a staff perthnasol os yw’r Gwrthrych neu eu rhwydwaith yn hysbys i CMHT


	Addysg
	Swyddog Diogelu (Abertawe/Castell-nedd Port Talbot)

Os yw’n berthnasol, ystyriwch wahodd:
· Pennaeth yr Ysgol 
· Prifathro'r Coleg
· Deon y Brifysgol 



	Adran Dai

	Prif Swyddog Proffesiynol a Enwebwyd

	Diogelwch Cymunedol yr Awdurdod Lleol 

	Rheolwr – Gwytnwch / Atal

	Cyfathrebu Corfforaethol

	Swyddog Cyfathrebu’r asiantaeth briodol



	Trydydd Sector - CVS Abertawe a Chastell-nedd Port Talbot
	· Rheolwr CVS i nodi asiantaethau cefnogi priodol. 
· Cynrychiolydd o Sefydliad Jac Lewis neu wasanaeth cefnogi tebyg










Atodiad 2 – Agenda a Datganiad Cyfrinachedd 
1. Croeso a Chyflwyniadau
2.Amlinelliad o ddiben y cyfarfod:
Pwrpas y cyfarfod hwn yw ystyried yr hunanladdiad tybiedig neu YMGAIS ARWYDDOCAOL (NEU  FARWOLAETH SYDYN PERSON 18 – 25 oed) i reoli unrhyw fygythiad, risg neu niwed i unigolion a’r gymuned ehangach. Bydd y cyfarfodydd sy’n cael eu cynnal mewn perthynas ag ymdrechion arwyddocaol i gyflawni hunanladdiad yn cael eu rheoli o dan Weithdrefnau Diogelu Cymru.
Mae cynnwys y cyfarfod hwn yn gyfrinachol ac ni ddylid ei rannu y tu allan i’r cyfarfod hwn heb ganiatâd y Cadeirydd ac mae hyn yn cynnwys cynnwys unrhyw gofnodion. Gall y cofnodion fod yn destun ceisiadau am ddatgeliad dan Ddeddf Diogelu Data 1998. Bydd pob cais yn cael ei ystyried yn ôl ei rinweddau a thrwy gytundeb y Cadeirydd.
Nod y cyfarfod fydd adlewyrchu y dylai pob unigolyn sy’n cael ei drafod gael ei drin yn deg, gyda pharch a heb wahaniaethu’n amhriodol.  Mae angen i bawb sy’n bresennol rannu’r holl fanylion sydd ganddynt mewn perthynas â’r unigolion a drafodwyd er mwyn sicrhau ein bod yn gallu adnabod lefelau risg a chytuno ar gefnogaeth briodol i ddiwallu eu hanghenion.
Dylai pawb sy’n bresennol gofio y gellid defnyddio unrhyw beth a ddatgelir yn ystod y cyfarfod fel rhan o ymchwiliad troseddol.
Yn ystod y cyfarfod, efallai y byddwch yn clywed gwybodaeth a allai fod yn anodd neu’n annifyr i rai pobl ei chlywed.  
Bydd y cyfarfod yn gwneud argymhellion i asiantaethau eu cwblhau.
3. Uwch Swyddog Ymchwilio i roi adroddiad ar amgylchiadau lle bu hunanladdiad tybiedig neu ymgais arwyddocaol neu farwolaeth sydyn person dan 25 oed
4. Pob asiantaeth i rannu gwybodaeth sy’n hysbys am rwydweithiau
a. Ystyried cysylltiadau â digwyddiadau diweddar eraill i nodi datblygiad clwstwr posibl
b. Ystyried cysylltiadau â phrosesau eraill (e.e. Amddiffyn Plant, Amddiffyn Oedolion)
5.Nodi lefel y risg ar gyfer pob unigolyn
6.Penderfynu ar yr angen am friffio, cwnsela a chymorth arall
7. Nodi a chytuno ar y person(au) sy'n gyfrifol am ddarparu cefnogaeth ac amserlenni ar gyfer tasgau unigol
8. Diogelu Gwasanaethau Rheng Flaen
9. Effaith y cyfryngau a llunio ymateb priodol ar gyfer y cyfryngau
10.Unrhyw gamau i dynhau diogelwch y targed yn y lleoliad, gan gynnwys strategaeth batrôl
11. Unrhyw feysydd sy’n peri pryder y mae angen i’r asiantaeth berthnasol eu huwchgyfeirio
12. Unrhyw fater arall
13. Amser, dyddiad a lleoliad y cyfarfod nesaf
Atodiad 3 – Rhannu Gwybodaeth a GDPR y DU
Er mwyn sicrhau cydymffurfiad â GDPR y DU, bydd yr Awdurdod Lleol yn sicrhau bod y canllawiau hyn ar gael i’r cyhoedd. 
Amcan Cyfarfod y Grŵp Ymateb Brys i Hunanladdiad Tybiedig (SRRG) yw diogelu oedolion a phlant, diogelu a hyrwyddo eu hiechyd a’u lles a diogelu hawliau a rhyddid pobl eraill. Byddai hyn hefyd yn cynnwys y gefnogaeth ar gyfer ymdrechion arwyddocaol tybiedig i gyflawni hunanladdiad a marwolaeth sydyn person 18 - 25 oed.  

Er bod cyfarfodydd wedi’u strwythuro drwy’r fformat hwn i sicrhau unffurfiaeth ar draws y rhanbarth, bydd y materion hynny sy’n ymwneud yn benodol ag ymdrechion arwyddocaol tybiedig i gyflawni hunanladdiad o dan nawdd Gweithdrefnau Diogelu Cymru 2019. 

Gall yr Awdurdod Lleol ymgymryd â gwaith mapio grwpiau cymheiriaid er mwyn cydymffurfio â’i ddyletswyddau statudol i hyrwyddo lles a diogelwch Oedolion a Phlant (o dan Ddeddfau Plant 1989 a 2004 a Deddf Gwasanaethau Cymdeithasol a Llesiant 2014). 

Bydd Cyfarfod y Grŵp Ymateb Brys i Hunanladdiad Tybiedig yn cael ei gofnodi, a bydd cofnodion yn cael eu storio ar WCCIS/Oracle yn unol â pholisïau cofnodi data’r ALl. Yn dibynnu ar bob amgylchiad penodol, rhoddir ystyriaeth i ba wybodaeth y dylid ei chofnodi a’i rhannu am bob unigolyn. 

Mae cyngor y Llywodraeth, “Rhannu Gwybodaeth: Cyngor i ymarferwyr sy’n darparu gwasanaethau diogelu i blant, pobl ifanc, rhieni a gofalwyr”, yn nodi, er mwyn rhannu gwybodaeth yn effeithiol: 
	
· Dylai pob ymarferydd fod yn hyderus ynghylch yr amodau prosesu, sy’n eu galluogi i storio a rhannu’r wybodaeth sydd ei hangen arnynt i gyflawni eu rôl ddiogelu. Bydd gwybodaeth sy’n berthnasol i ddiogelu yn aml yn ddata sy’n cael ei ystyried yn ‘ddata personol categori arbennig’ sy’n golygu ei fod yn sensitif ac yn bersonol


· Pan fydd angen i ymarferwyr rannu ‘data personol categori arbennig’, dylent fod yn ymwybodol bod Deddf Diogelu Data 2018 yn cynnwys ‘diogelu plant ac unigolion sydd mewn perygl’ fel amod sy’n caniatáu i ymarferwyr rannu gwybodaeth heb gydsyniad. 

· Gellir rhannu gwybodaeth yn gyfreithlon heb ganiatâd, os nad yw ymarferydd yn gallu cael caniatâd, ni ellir disgwyl yn rhesymol iddo gael caniatâd gan yr unigolyn, neu er mwyn cael caniatâd y gallai roi Plentyn/oedolyn mewn perygl. 

· Gellir rhannu gwybodaeth bersonol berthnasol yn gyfreithlon os yw hynny er mwyn cadw plentyn neu unigolyn sydd mewn perygl rhag dioddef esgeulustod neu niwed corfforol, emosiynol neu feddyliol, neu os yw’n diogelu ei les corfforol, meddyliol neu emosiynol.

Mae Rheoliad Cyffredinol y DU ar Ddiogelu Data 2018 (GDPR y DU) a Deddf Diogelu Data 2018 yn disodli Deddf Diogelu Data 1998. Mae’r Ddeddf Diogelu Data newydd a’r Canllawiau yn cael eu rheoleiddio a’u gorfodi gan swyddfa’r Comisiynydd Gwybodaeth (ICO) ond gall torri’r Ddeddf Diogelu Data hefyd arwain at ddwyn achos gerbron y Llysoedd. 




















Atodiad 4 – Templed i gofnodi cofnodion

Cyfarfod Ymateb Cyflym ynghylch hunanladdiad tybiedig, ymgais arwyddocaol i gyflawni hunanladdiad, (neu farwolaeth sydyn person dan 18 – 25 oed)

[image: WGSB Logo_]

	
BWRDD DIOGELU GORLLEWIN MORGANNWG

GRWP YMATEB CYFLYM I HUNANLADDIAD TYBIEDIG

DYDDIAD:
LLEOLIAD:




YN BRESENNOL:
	ENW
	DYNODIAD:

	
	

	
	

	
	

	
	

	
	




YMDDIHEURIADAU:
	ENW
	DYNODIAD:

	
	

	
	

	
	



PWNC:
	ENW
	DYDDIAD GENI
	CYFEIRIAD

	
	
	



	1. CROESO A CHYFLWYNIADAU

	








	2. PWRPAS Y CYFARFOD

	










	3. SIO I NODI AMGYLCHIADAU’R FARWOLAETH neu ymgais arwyddocaol (neu farwolaeth sydyn person 18 – 25 oed)

	6. PA GYMORTH SYDD EI ANGEN I LEIHAU’R RISG O NIWED I OEDOLION/ PLANT/POBL IFANC YR EFFEITHIWYD ARNYNT GAN YR HUNANLADDIAD TYBIEDIG neu ymgais arwyddocaol (neu farwolaeth sydyn person 18 - 25 oed)

	9. A OES UNRHYW EFFAITH O GYFEIRIAD Y CYFRYNGAU/FFORYMAU AR-LEIN Y MAE ANGEN MYND I’R AFAEL AG EF?

	








	10.  A OES UNRHYW OFYNIAD O RAN TYNHAU DIOGELWCH Y TARGED MEWN PERTHYNAS Â’R LLEOLIAD I LEIHAU’R PERYGL I ERAILL?

	






	11. RHAID MYND I’R AFAEL AG UNRHYW FATERION PENODOL A NODWYD YN Y STRWYTHURAU MEYSYDD GWASANAETH A’U CYFEIRIO AT Y MAES GWASANAETH PERTHNASOL E.E. BWRDD IECHYD, AWDURDOD LLEOL NEU'R HEDDLU

	










	12. UNRHYW FATER ARALL

	








COFNOD CAMAU GWEITHREDU:
	BETH SYDD ANGEN EI WNEUD
	PWY FYDD YN GWNEUD HYNNY
	ERBYN PRYD

	
	
	

	
	
	

	
	
	

	
	
	

	
	
	

	
	
	



MANYLION Y CYFARFOD NESAF:

	DYDDIAD
	

	AMSER
	

	LLEOLIAD

